
ORTUELLAKO  UDALERRIKO IKASTETXEETAN BERTSOGINTZA ETA
AHOZKOTASUNA LANTZEKO SAIOAK ANTOLATZEKO, EMATEKO, ETA
KUDEATZEKO ZERBITZUA KONTRATATZEKO KLAUSULA TEKNIKOEN PLEGUA

1. KONTRATUAREN XEDEA EDO OBJEKTUA

Kontratu honen xedea honako hau da: udalerriko ikastetxeetan bertsogintza eta
ahozkotasuna lantzeko eskolak antolatu, kudeatu eta ebaluatzea da.

Kontratua ikasturte bikoa izango da, beste ikasturte batez luzatzeko aukerarekin, hau
da, 2024/2025 ikasturtean hasi eta 2026ko maiatzaren bukaera aldera amaituko da.

Bertso-eskolak honako ikastetxe, maila eta talde hauetan emango da: Otxartaga
Eskolako LH5ean eta LH6an eta San Felix ikastolan LH6an eta DBH1ean eta Ortuella
BHIko DBHlean emango dira. Talde bakoitzean klaseek izango duten maiztasuna
honako hau izango da: maila berean talde bi egonez gero, hamabostean behin eta talde
bakarra balego mailaren batean, eskolak astero izango lirateke.

Ondorengoa da lehenengo ikasturterako egiten dugun taldeen aurreikuspena:
1. BHIn, DBH1eko talde bi, 18 eta 19 ikaslerekin, hurrenez hurren.
2. Otxartaga eskolan: LH5ean talde bakarra, 21 ikaslerekin eta LH6n, talde bi, 16na
ikaslerekin.
3. Azkenik, San Felix Ikastolan, LH6nN, talde 2, 20na ikaslerekin eta DBH1ean, talde
bi, 22 eta 23 ikaslerekin, hurrenez hurren.

Halaber, ikasturte amaieran, maiatzean, hain zuzen ere, ikasle parte-hartzaile guztien
arteko bertso topaketak antolatuko dira Gorbeia aretoan.

2024/25 ikasturtea bukatuta, proiektua kudeatuko duen enpresarekin aztertuko da
eskola-ordutegitik kanpoko talde bat sortzeko aukera erreala dagoen ala ez. Aukerarik
balego 2. ikasturtean kontratuaren balioa %17,20 handitzeko aukera legoke Ortuellako
Bertsola Eskola bideratzen saiatzeko eskola ordutegitik kanpo.

2. ZERBITZUAREN EZAUGARRIAK eta HARTZAILEAK
Bertsogintza saioak honelakoxeak izango dira:

o |kastetxeen curriculumean txertatzeko moduko programa bat izango da, eta
udalerriko Otxartaga Eskolako Lehen Hezkuntzako 5. eta 6. mailako ikasleei, San
Felix lkastolako LH6ko eta DBHko 1. mailakoei eta Ortuella BHIko DBHko 1.
mailakoei zuzenduta.

e Saioak astean ordubetekoak izango dira eta eskolako ordutegi barruan emango
dira, eta programaren iraupena ikasturtekoa izango da, irailaren 16tik maiatzaren
amaiera arte. Ekainean balorazioak jaso eta ebaluazioa egingo da.

o Taldeen banaketa, egutegia zein ordutegia ikastetxe bakoitzarekin adostuko da,
bakoitzak duen eskola-egutegia eta ordutegia kontuan hartuta. Beraz, lan-

egutegia, klaseen maiztasuna eta ordutegia esleipendunak zehaztuko du
ikastetxez ikastetxe zuzendaritza taldearekin adostuta, eta beti ere Ortuellako
Udaleko Euskara Zerbitzuari jakinarazita.

o |kasturte amaieran, ikastetxeetako ikasle parte-hartzaileekin topaketa bat
antolatuko du enpresa esleipendunak.

Azkenik, 2025eko urritik aurrera, aurreko urteetan egitasmoan parte hartu izan duten
ikasleek bertsogintza lantzen jarraitzeko, eskola orduz kanpo garatuko diren saioak
eskainiko dira, udalerriko euskaldun bertsozaleei ere irekiak, ORTUELLAKO BERTSO-
ESKOLA sortzeko asmoz.

Saio hauek ere astean ordubetekoak izango dira eta urritik maiatzaren amaiera arte.
Irailaren bigarren hamabostaldian ordutegia adostuko da ikasleen edo parte-

hartzaileen eta irakaslearen artean, eta ekainean balorazioak jaso eta ebaluazioa
egingo da.

3. ZERBITZUAREN ZEHAZTAPENA ETA ENPRESA ESLEIPENDUNAREN
BETEBEHARRAK
Zerbitzuaren proposamenak honako hauek jaso beharko ditu ezinbestean:

1. Klaseen plangintza egitea eta kudeatzea

Klaseen urteko egitaraua egitea eta abian jartzea, Euskara Zerbitzuarekin eta
ikastetxeekin adostuta. Egitarauak klaseek bete beharreko helburuak, metodologia,
sekuentzia didaktikoak, ikasmateriala, jarduera osagarriak, programazioa eta
kronograma jasoko ditu.

Zerbitzua kudeatzea: klaseen jarraipena eta ebaluazioa ere egin beharko da, baita
asistentziaren eta klaseen kalitatearen kontrola ere. Era berean, zerbitzua ematean,
inklusioa eta berdintasuna bermatu beharko ditu, premia bereziak dituzten hartzaileei
arreta berezia eskainiz eta harreman berdinzaleak sustatuz eta sexu-identitate edo
orientazioagatiko bazterketak gaitzetsiz.

2. Koordinazio lanak

Euskara Zerbitzuarekin koordinatuko da zerbitzuaren garapenarekin zerikusia duen
orotan. Orobat, ikastetxeetako normalkuntza arduradunekin ere koordinatuko da.

Ortuellako Udalak garatutako prozesuari buruzko informazio zuzena eta zehatza izan
beharko du. Horretarako, enpresa esleipendunak, gutxienez, koordinatzaile tekniko edo
arduradun bat izendatu beharko du, Udaleko Euskara Zerbitzuarekin harremanetan
egoteko solaskidea izango dena eta zuzendaritza lanak egingo dituena.

3. Baliabideak

Enpresa esleipendunak jarri beharko ditu proiektua bideratu eta gauzatzeko
beharrezkoak diren giza baliabideak eta baliabide material guztiak.

4. Ebaluazioa

Ikasturtearen amaieran, ikasturteko proiektua amaitu eta gehienez hilabeteko epean
ebaluazio txostena aurkeztuko dio enpresa esleipendunak Udaleko Euskara Zerbitzuari
honako hauek gutxienez jasota: datu kuantitatiboak ikastetxeka, datuok sexuaren
arabera eta mailaka bereizita; irakasle emailearen, parte-hartzaileen eta gela bakoitzeko
tutorearen balorazioak, landutakoen zerrenda laburra eta egindako aparteko ekintzen
aipamen laburra, horrelakorik balego.

5. Enpresa esleipendunaren langilea(k)

Programaren garapenean ohiko komunikazio hizkuntza euskara izango denez,
kontratua gauzatzeko esleitutako langileak Hizkuntzen Europako Erreferentzia Markoko
Euskara C1 titulua behintzat izan beharko du.

Bestalde, kontratua aurrera eramango duen enpresa esleipendunak euskaraz izango
ditu aurrez-aurre, e-postaz, zein telefono bidezko harremanak ikastetxeetako eta
Udaleko Euskara Zerbitzuko arduradunekin.

Horretaz gain, Zerbitzua betetzeko proposatzen diren langileek, prestakuntza eta
esperientzia nahikoa eta egokia izan beharko dute eginkizun honetan. Zerbitzua beteko
duten hezitzaileek honako betebeharrak izango dituzte: formazioa eta esperientzia
bertsogintzaren arloan, eta aldez aurreko nolabaiteko eskarmentua honelako zerbitzu
edo programetan.

Esleipenduna behartuta dago Lan, Gizarte Asegurantzaren eta lan segurtasun, higiene
eta prebentzioaren arloan indarrean dauden legezko xedapenak betetzera. Ortuellako
Udalak ez du inolako erantzukizunik izango xedapen horiek betetzen ez badira.

Behin kontratua esleituta, eta programarekin hasi aurretik, esleipendunak Euskara
Zerbitzuari helarazi beharko dizkio bertan parte hartuko duten irakasleen datuak, eta
kontratuan ezarritako baldintzak betetzen dituztela ziurtatuko du agirien bitartez.

Azkenik, 26/2015 Legeak aldatzen duen Adingabearen Babes Juridikoari buruzko
1/1996 Lege Organikoan ezarritakoaren arabera, esleipendunak adingabeekin lan
egingo duten langile guztien sexu deliturik egin ez izana egiaztatzen duten ziurtagiriak
aurkeztu beharko ditu.

4. ZEHAR LERROAK

Zeharkako lerroak dira kontratatutako zerbitzuan garatutako eta sustatutako jarduera
guzti-guztietan egon behar duten lan-ildoak:

a) Euskara.
Kontratuaren xede den prestazioaren berezko ezaugarriek kontratua ezinbestean

euskaraz gauzatzea eskatzen dute. Hori dela eta, aurreikusitako jarduera
guztiak euskara hutsean garatuko dira. Horretarako, beharrezkoak diren baldintza

guztiak bermatuko dira: irakasleak, euskarazko materialak, erabilera sustatzeko
plangintza eta abar.

Era berean, kontratuaren xede diren idatzizko agiriak, memoriak, zirkular informatiboak,
gutunak edota bestelako komunikazioak, eta Udalean entregatu behar direnak, edota
familiei, edota jendaurrean jarri behar direnak, euskaraz edo euskaraz eta gaztelaniaz
jarriko dira, euskarari bai itxuraz bai kokapenaren arabera lehentasuna emanez eta
Ortuellako Udaleko hintzuntza irizpideekin bat etorrita.

Erabiltzaile eta talde bakoitzaren hizkuntza errealitatea kontuan hartuta, estrategiak
inplementatuko dira talde bakoitzean euskararen aldeko jarrerak eta erabilera
bultzatzeko.

b) Berdintasuna.

Programan nesken eta mutilen arteko elkarbizitza osasuntsua sustatuko da eta aukera
berdintasun bermatzeko bitartekoak jarriko dira: solasaldi eta eztabaidetan eta erabakiak
hartu behar direnean emakumezkoen presentzia eta parte-hartze aktiboa bultzatuko da
eta, genero irizpidea kontuan hartuko da ekintzak antolatzeko orduan, materialean
azalduko diren irudiak aukeratzerakoan...

Entitate esleipendunak lengoaia ez-sexista erabili beharko du eta dokumentazio eta
material guztietatik kenduko dira emakumeen irudi diskriminatzaile guztiak.

Era berean, berdintasuna, dibertsitatea, rol aniztasuna eta erantzukidetasuneko
baloreak zabaltzen dituzten irudiak erabili eta sustatuko dira.

c¢) Inklusioa.
Gizartean dagoen aniztasuna kontuan hartuko da eta dibertsitatea zainduko da.
Ikuspuntu integratzaile batetik lan egitea baztertuak izateko arriskua azaleratzen duten

ikasleen premiak eta eskaerak (ezgaitasunen bat duten pertsonak, gizarte abileziarik
eza, kanpo jatorriko pertsonak, etab.) bereziki hartuko dira aintzat.



